
Teks ini HANYALAH TERJEMAHAN oleh Jabatan Peguam Negara, bagi Assignmnet of Export Duty

AKTA PENYERAHHAKAN DUTI EKSPORT
(BIJIH MINERAL) 1964

Suatu  Akta untuk  mengadakan  peruntukan  mengenai
penyerahhakan oleh Kerajaan Malaysia kepada Kerajaan
Negeri sebahagian daripada duti eksport yang dipungut oleh
Kerajaan Malaysia berkenaan dengan bijih mineral
tertentu, dan mengenai perkara yang berkaitan dengannya.

[1 Oktober 1964]

MAKA INILAH DIPERBUAT UNDANG-UNDANG oleh
Seri Paduka Baginda Yang di-Pertuan Agong dengan
nasihat dan persetujuan Dewan Negara dan Dewan Rakyat
yang bersidang dalam Parlimen, dan dengan kuasa
daripadanya, seperti yang berikut:

Tajuk ringkas dan pemakaian

1. (1) Akta ini bolehlah dinamakan Akta Penyerahhakan Duti
Eksport (Bijih Mineral) 1964.

(2) Seksyen 2 dan 3 tidak terpakai bagi Negeri Sabah dan
Sarawak.

Penyerahhakan duti eksport atas bijih mineral

2. (1) Maka hendaklah dibayar kepada Kerajaan Negeri yang
dinyatakan dalam ruang pertama Jadual sebahagian daripada duti
eksport atas bijih mineral (selain bijih besi dan timah) yang
dinyatakan dalam ruang kedua Jadual itu, yang dikeluarkan
di Negeri itu; dan bahagian duti eksport yang kena dibayar
sedemikian hendaklah seperti yang dinyatakan dalam ruang
ketiga Jadual tersebut.

(2) Tiada royalti atau caj yang seumpamanya (sama ada di bawah
suatu pajakan atau surat cara lain atau di bawah mana-mana enakmen
Negeri, atau sama ada pajakan atau surat cara itu telah dibuat atau
enakmen itu diluluskan sebelum atau selepas pembayaran dibuat di
bawah subseksyen (1) boleh, dari tarikh pembayaran dibuat
di bawah subseksyen itu, dilevi oleh Kerajaan Negeri berkenaan
dengan bijih mineral itu (selain bijih besi dan timah), kecuali dengan
persetujuan bertulis daripada Menteri Kewangan.

(3) Parlimen bolen melalui ketetapan menambah kepada,
mengubah, memotong daripada, atau selainnya meminda
Jadual itu.

Pembayaran hendaklah dipertanggungkan kepada Kumpulan
Wang Disatukan

3. Pembayaran di bawah Akta ini hendaklah dipertanggungkan
kepada Kumpulan Wang Disatukan.

Larangan pengenaan royalti

4. Berhubungan dengan levi oleh Negeri Sabah dan Sarawak bagi
royalti yang berjumlah lebih daripada sepuluh peratus ad
valorem (yang dikira sebagai untuk duti eksport) atas bijih
mineral yang dinyatakan dalam ruang kedua Jadual dan atas bijih
besi dan timah, persetujuan Menteri Kewangan secara bertulis
hendaklah didapatkan terlebih dahulu.

SENARAI PINDAAN

Undang-undang yang Tajuk ringkas Berkuat kuasa
meminda dari

— TIADA —

AKTA PENYERAHHAKAN DUTI EKSPORT

SENARAI SEKSYEN YANG DIPINDA

Undang-undang yang Tajuk ringkas Berkuat kuasa
meminda dari

— TIADA —




